
4 Mei 2010
Geagte Leraar
Die Solidariteit Beweging (Solidariteit, AfriForum en die Helpende Hand) beplan op die 19de Mei ‘n nasionale dag van protes teen misdaad. 
Die protes gaan tweeledig wees. Eerstens gaan ons Suid-Afrikaners se woede oor misdaad ten toon stel. Ons mag nooit toelaat dat misdaad as normale deel van die Suid-Afrikaanse samelewing gesien word nie. Misdaad is abnormaal en ons wil dit vir Suid-Afrika en die res van die wêreld wys.

In die tweede plek wil ons ook van die aksie gebruik maak om gemeenskappe op te roep om self beveiligingstrukture in plek te sit. Indien ons daarin kan slaag om deur die aksie 100 gemeenskap beveiligingstrukture in plek te plaas het ons Suid-Afrika ‘n veiliger plek gemaak.
Die formaat van die protes gaan wees om memorandums dwarsoor Suid-Afrika aan polisiestasies te oorhandig.

Misdaad raak elke gemeenskap daarom wil ons die protes na elke dorp, stad of plaasgemeenskap neem.
Ons beplan om ‘n Suid-Afrikaanse rekord op te stel van die meeste protes memorandums op een dag.

Ons wil dus eerder minder mense by meer polisiestasies hê as meer mense by minder polisiestasies. In ‘n klein plaasgemeenskap kan vyf boere ‘n memorandum gaan aflewer, ‘n kleiner dorp kan twintig mense deelneem of in ‘n stad 5000.

Die karakter van die dag gaan ordelik en gedissiplineerd wees.

Ons neem die vrymoedigheid om u kerk  te nader om deel te word van die spesifieke aksies. Misdaad in gemeenskappe is iets wat u lidmate almal raak. Dit is ‘n gemeenskaplike kwessie wat ons almal saambind.

U het ‘n nasionale netwerk en kan help om mense dwarsoor Suid-Afrika te laat deelneem. U lidmate kan ook help om verantwoordelikheid te neem om memorandums te oorhandig by polisiestasies waar daar nog nie vrywilligers is nie. Hulle kan ook inskakel by reeds beplande aksies.
U lidmate kan ook help om gemeenskapbeveiliging strukture te inisieer wat gemeenskappe net veiliger sal maak.

Ons vertrou dat ons oor hierdie gemeenskaplike saak goed sal kan saamwerk. Meer besonderhede is beskikbaar op www.misdaadprotes.co.za
Groete

